
ORDE DO DiA

Punto unico: Solicitude do G. P. do Bloque Nacionalista Galego de celebraciéon dunha reunion
urxente da Deputaciéon Permanente para que se proceda a convocatoria dun Pleno extraor-
dinario que incliia na orde do dia a comparecencia do conselleiro de Sanidade diante da gra-
visima situacion de colapso na que se atopa a atencion primaria, en especial a area sanitaria
de Vigo, para que dea conta das medidas adoptadas (doc. nim. 27094, 11/SCDP-000007).

= Verificacion:
") https://sede.parlamentodegalicia.gal/tramites/csv/

A= CSV: BOPGDSPG-WknFqGeDp-3



https://sede.parlamentodegalicia.gal/tramites/csv/BOPGDSPG-WknFqGeDp-3

XI lexislatura. Serie Deputacién Permanente. Nimero 4. 13 de xaneiro de 2022 DIARIO DE SESIONS DO PARLAMENTO DE GALICIA

SUMARIO

Abrese a sesién d unha e trinta e seis minutos da tarde.

O sefior presidente abre a sesién da Deputacion Permanente e prégalle d sefiora secretaria (Prado
Cores) que proceda d comprobacidon de asistentes. (Pax. 4.)

A sefiora secretaria (Prado Cores) comproba a presenza dos membros da Deputacién Permanente
e, se é o caso, das substitucions producidas. (Pax. 4.)

Abrese a sesién d unha e trinta e seis minutos da tarde.
O sefior PRESIDENTE: Bos dias.

Damos comezo a sesion da Deputacion Permanente, e para iso prégolle a secretaria que faga
a comprobacion de asistencias.

A sefiora SECRETARIA (Prado Cores): Moi bo dia.

Pablo Arangiiena Fernandez: Si.

Xosé Luis Bara Torres: Si.

Gonzalo Caballero Miguez: Si.

Maria Elena Candia Lopez: Si.

Francisco José Conde Lopez (Substituido por Marta Maria Rodriguez-Vispo Rodriguez.)
Maria Sol Diaz Mouteira: Si.

Manuel Antonio Lourenzo Sobral: Si.

Alberto Nufiez Feijoo (Substituido por José Alberto Pazos Coufiago.)
Marina Ortega Otero: Si.

Patricia Otero Rodriguez (Substituida por Luis Manuel Alvarez Martinez.)
Adrian Pardo Lopez: Si.

Ana Ponton Mondelo (Substituida por Alexandra Ferndndez Gémez.)
Maria Corina Porro Martinez: Si.

Paula Prado del Rio: Si.

Noa Presas Bergantifios (Substituida por Iago Tabarés Pérez-Pifieiro).
Pedro Puy Fraga: Si.

José Manuel Rey Varela: Si.

Olalla Rodil Fernandez: Si.

Alfonso Rueda Valenzuela (Substituido por Carmen Maria Pomar Tojo.)
Miguel Angel Tellado Filgueira: Si.

E estando presente o presidente, Miguel Angel Santalices Vieira, o vicepresidente, Diego
Calvo Pouso, e a secretaria, Montserrat Prado Cores, hai quérum.

O seiior PRESIDENTE: Grazas.
O punto uUnico é o seguinte:

Solicitude do G. P. do Bloque Nacionalista Galego de celebracion urxente dunha reunion da
Deputacion Permanente para que se proceda a convocatoria dun pleno extraordinario que
inclia na orde do dia a comparecencia do conselleiro de Sanidade diante da gravisima si-
tuacion de colapso en que se atopa a atencion primaria, en especial na area sanitaria de
Vigo, e para que dea conta das medidas adoptadas

O seiior PRESIDENTE: A informacion sobre o desenvolvemento do debate é a seguinte: ha-
bera unha rolda inicial do grupo parlamentario propoiiente por un tempo de dez minutos,
unha rolda dos grupos parlamentarios non propofientes tamén para fixar a posicion por un

tempo de dez minutos e unha rolda de peche do grupo propofiente por un tempo de cinco
minutos. E, consecuentemente, despois procederiamos a votacion.

Polo tanto, comeza, polo grupo parlamentario propofiente, o Grupo Parlamentario do Bloque
Nacionalista Galego, por un tempo de dez minutos, a setiora Prado Cores.

A seiiora PRADO CORES: Grazas, presidente.
Moi bo dia.

O BNG solicitou a peticion de reunion desta Deputaciéon Permanente diante da mais que ex-
trema situacion na que se atopa a sanidade publica en xeral, pero, dun xeito moi especial,
a atencion primaria, e, efectivamente, como reza na convocatoria, na area sanitaria de Vigo.

E unha peticién para que se expliquen neste Parlamento as decisiéns que estd tomando o
Goberno galego. A medida tomada de restrinxir a actividade asistencial e deixala reducida a
casos covid e a urxencias en catorce centros de satide da area sanitaria de Vigo foi unha de-
cision que fixo saltar absolutamente todas as alarmas, porque certifica a situacién de colapso
na que se atopa a atencion primaria e significa que ao Partido Popular non lle quedou outra
que asumir o desastre; o desastre dunha situacion limite e consecuencia das sdas politicas
sanitarias. Porque, dende logo, o BNG, e non s6 o BNG, sendn os profesionais e miles de ga-
legos e de galegas, cualifican de desastre e de situacion insostibel a que viven moitos centros
de satde de toda Galiza, porque esta decision via circular da Conselleria de Sanidade de sus-
pender a atencion sanitaria en catorce centros da area sanitaria de Vigo puido facerse tamén,
cos mesmos criterios, en moitos outros de todo o pais.

E vou dar alguns datos: Centro de Satde Vilagarcia, durante dias 4 médicos dun total de 14;
PAC de Baltar, en Sanxenxo, a fin de semana sen un s6 médico e s6 unha enfermeira e unha
celadora, que obrigou a ter que pechar este servizo e a derivar as persoas ao PAC do Grove,
tamén cunha situacion tremendamente limite en canto a persoal; As Neves, sen médico du-
rante dias e co pediatra asumindo a atencion sanitaria de adultos; Ponteareas, 8 de 14; O
Rosal, cantidade de dias con 0 médicos, estes tltimos dias, 1 de 3; Centro de Saude de Teis,
na quenda de maia, 4 de 9 ou, na de tarde, 2 de 9; en Lavadores, suspension da atencion
sanitaria na quenda de tarde; en Viveiro, 7 de 3 facultativos; en Rianxo, na quenda de tarde,
1 de 3, e sen pediatra; en Marin, 6 de 7; en Seixo 1 de 2; en Mondariz, Mondariz Balneario,
Covelo, As Neves, Arbo e A Caiiiza, sen pediatra durante dias...

Ben, pois podia seguir cunha enumeracion bastante mais longa da situacion de moitisimos
centros de saude do noso pais; situacion, dende logo, incompatible con que a poboacion tefia
dereito a unha atencion sanitaria, xa non digo de calidade, sen6n que nin sequera ten atencion
sanitaria. E unha situacién que levamos xa non meses, senén anos denunciando e que o Partido
Popular pretendeu agochar, dando sempre a xustificacion de que eran casos puntuais e de que
estabamos caendo no alarmismo, cando estivemos denunciando que isto estaba ocorrendo.

E as consecuencias son mais que evidentes. Tefien a miles de galegas e galegos sen asistencia
sanitaria, sen asignar sequera médico. Hai neste momento 55 cupos en Galiza que nin se-

quera tefien médico, co cal as persoas que terian antes eses cupos estan en terreo de ninguén.
Cada dia, cando tefien algtiin problema grave, como para o ordinario xa practicamente non
teflien atencion, estan indo dun sitio para outro. Son miles de persoas sen ese dereito a asis-
tencia sanitaria, o que significa, evidentemente, risco para a satde das patoloxias, xa non
s0 as da covid, sendn de todas aquelas outras que precisan atencion e que non se agraven.
Porque a xente non pode planificar cando pofierse enferma. E como non pode planificalo,
cando se sente mal ou cando ten necesidade de atencion, non pode agardar dias ou semanas
a recibir esa asistencia sanitaria. Porque estamos a falar de persoas cronicas que se poden
descompensar, de hipertensos, de diabéticos, de problemas de cardiopatias, de problemas
renais... E a iso simase unha persoa que se encontra mal por calquera outra cuestiéon. Non
podemos —dende logo, no BNG non o aceptamos— volver ou manter os diagndsticos tar-
dios, chegar tarde e que a xente estea quedando polo camifio.

E ademais isto o que esta facendo é derivar a presion asistencial cara aos PAC, que xa estan
ao limite, ou cara as urxencias extrahospitalarias. Co cal, temos a atencién primaria satu-
rada, dinamitada, saltada polos aires e ademais agora tamén estamos tendo o que son os
PAC e as urxencias extrahospitalarias.

E solicitamos esta comparecencia porque cremos que € preciso para que se lle explique a
poboacion, a unha poboacion a que lle tefien derivada a responsabilidade, que esta obrigada
a autoxestionarse, a pagar esa autoxestion, a mercar os tests a prezos desorbitados, a saber
facelos, a confiar no diagndstico e a someterse ao calvario de xestionar a comunicacion do
positivo para conseguir asistencia sanitaria ou para conseguir xestionar unha baixa. Un cal-
vario no que moitas persoas non son quen de chegar ao final e desisten, coas consecuencias
que ten desistir de seguir en todo ese proceso. E outras moitas xa nin sequera o inician, por-
que non tefien os recursos econémicos nin as destrezas para facelo. Co cal volvemos ao de
sempre: as persoas mais vulnerables, as mais desprotexidas, volven quedar tiradas nesta
situacion.

Tamén é unha comparecencia precisa para que se explique o caos e a desesperacion na que
tefien a miles de galegos e de galegas con toda esta situacion: a autocita, o autotest, o auto-
diagnostico, o autocoidado, o autopago, o auto... E dicir, jonde estd a responsabilidade e a
actuacion que ten que ter unha administracion, a Xunta de Galiza, para protexer a poboacion
e para ter recursos a sua disposicion?

E é unha comparecencia tamén para que se nos explique por que tomaron medidas que nos
levaron a unha situacién de contaxio colectivo, porque retirar corentenas de contactos es-
treitos, reducir corentenas de positivos e sen sintomas, non facer rastrexos nin seguimentos
de positivos e contactos é unha decision para..., e sabendo que iso ia significar un contaxio
masivo. Ben, pois van a esa politica do contaxio masivo sen ter planificado nin tomado me-
didas para non deixar a poboacion tirada. Porque se tomas esa decision de..., ben, gripali-
zacion, ou como queiran chamarlle, van nesa direccién sen antes ter resolto como atender
a poboacion con esas medidas.

Dende logo, cremos que non é de recibo, igual que non é de recibo que desmantelaran a
atencion primaria. E agora € evidente que as costuras non dan para mais e que esta rachando

absolutamente por todos os lados. Porque non é un problema conxuntural derivado desta
sexta onda, que, evidentemente, ten unha presion asistencial importante. Pero, claro, é unha
presion asistencial importante que fai rachar absolutamente todas as costuras, porque tefien
a atencion primaria tiritando despois de doce anos de recortes continuos e progresivos e de
deixala desatendida.

E non atenderon a atencion primaria nestes doce anos nin nos dous anos que levamos de
pandemia, porque levamos dous anos. Lémbroo porque hai cousas que todos poderiamos en-
tender que pasaran en marzo do ano 2020, que pasaran en abril do ano 2020, que pasaran en
agosto do ano 2020, pero o que xa non é de recibo é que en xaneiro do ano 2022, dous anos
despois, non fixeran absolutamente nada para modificar eses problemas estruturais da aten-
cion primaria que se mantefien permanentemente. E é tremendamente inxusto que non o fi-
xeran e que non tomaran decisions, e iso ten consecuencias. Consecuencias moi inxustas para
unha poboacion que cumpriu a stia parte, xa que tomaron todas as medidas de precaucion
que se lles foron dicindo e vacinaronse masivamente cando se lles dixo, e resulta que se topan
con que, a pesar de facer a sda parte, quen non fixo a sda parte foi a Xunta de Galiza. Ou
tamén é moi inxusto para os profesionais, que levan anos traballando e que, por enriba do
que seria exixible —xa o levaban facendo antes, pero durante a pandemia dérono absoluta-
mente todo—, o deron todo, dando a cara polos erros da Xunta diante da poboacion, total-
mente expostos e sen mans para atender a poboacion. E ao Partido Popular, a Xunta de Galiza,
dalles igual o esforzo que fagan, porque sempre lles piden un pouco mais. Poden facer todo
o esforzo do mundo que estan ai para que lles sigan exixindo que dean ainda mais de si.

Enton, esta situacion non é sobrevida, non é un imprevisto, senén que é consecuencia de
ter desta maneira a atencion primaria, e que a pandemia, evidentemente, non fixo mais que
aflorar. Esta degradacion progresiva é froito desas politicas, é froito de que, por exemplo,
entre o ano 2012 e 2017 se xubilaran en Galiza 331 médicos de atencién primaria e sé se re-
puxeran 221 —é dicir, que temos 110 menos en cinco anos—; ou de que de 175 xubilaciéns
en pediatria s se repuxeran 96 —¢é dicir, 79 mais—. E isto en cinco anos. ¢Por que digo o
de cinco anos? Porque a partir de 2017 a Xunta de Galiza non facilita datos. Se non hai datos,
pode dicir a cifra que lle vefia en gana, como levan facendo sistematicamente: temos 10.000,
temos 5.000... Temos o que lle da a gana, porque, como os datos non existen e a opacidade
é absolutamente permanente e continua, pois temos estes datos, que si que son facilitados
en mesa sectorial nese prazo de tempo: de 331 s6 se repuxeron 221 e de 175 pediatras s6 96.

A prevision é que nos vindeiros catro anos se xubilen 400 médicos de familia. ¢Cal é a pre-
vision para substituilos? Bueno, a ver se nos aumentan o MIR. No que depende da Xunta,
absolutamente nada.

Vimos denunciando esta situacion e o Partido Popular non actuou, non tomou medidas. ¢ Por
que? Porque non quere tomalas, porque, se funciona ben a sanidade publica, non se engorda
a privada, jnon se engorda a privada! ¢E por que digo que non quere tomar medidas? Porque
o primeiro é o orzamento. E para afrontar un problema hai que ter orzamento para facelo.
E vemos como o orzamento de atencion primaria para o ano 2022...

O sefior PRESIDENTE: Remate, por favor.

A seiiora PRADO CORES: ...é 2 millons mais baixo que no ano 2021 e 47 millons mais baixo
que no ano 2009. E, insisto, se lle aplicaramos o IPC, doce anos despois de IPC, estariamos
en 277 milléns de euros menos. Co cal é unha proba do nove de que non hai ningunha von-
tade de cambiar a situacion. Non hai ningunha vontade de cambiar a situacion, de rectificar
a politica laboral de precariedade, de temporalidade e de rotacion. No dia de hoxe os profe-
sionais seguen denunciando que, a pesar da situacion na que estan, lles estan facendo con-
tratos por dias e por semanas, neste momento.

O sefior PRESIDENTE: Remate, por favor.

A sefiora PRADO CORES: Esa € a situacion.

Ou, por exemplo, nun estudo que fixeron Precarios pola Atencion Primaria —médicos de
atencion primaria—, que fixeron un seguimento dos MIR que remataron Familia comuni-
taria nos dltimos cinco anos —arredor de 400— reflictese que soamente 214 estan traba-
llando nos centros de satde. Iso significa que non hai politicas para que esas persoas queiran
traballar en atencion primaria. Ou o feito de non ter...

O seiior PRESIDENTE: Grazas.

A seiiora PRADO CORES: ...aumentado cadros de persoal.

O seiior PRESIDENTE: Grazas, sefiora Prado.

A seiiora PRADO CORES: Polo tanto, no BNG cremos que sobran as razons para que o con-
selleiro de Sanidade compareza neste Parlamento diante da gravidade da situacion, porque,
ademais da pandemia da covid-19...,

O sefior PRESIDENTE: Remate, por favor.

A sefiora PRADO CORES: ...esta a pandemia paralela, que non fai mais que agravarse...,

O seiior PRESIDENTE: Grazas.

A sefiora PRADO CORES: ...que € a que se esta orixinando polos miles de persoas que non
estan sendo atendidas. E as consecuencias...

O sefior PRESIDENTE: Grazas.

A sefiora PRADO CORES: ...desa non-atencién van verse no inmediato e, dende logo,...
O seiior PRESIDENTE: Grazas, sefiora Prado.

A seiiora PRADO CORES: ...no curto prazo.

Moitas grazas.

O seiior PRESIDENTE: Grazas.
Polo Grupo Parlamentario Socialista, o sefior Caballero.
O seiior CABALLERO MIGUEZ: Moitas grazas, sefor presidente.

Estamos vivindo uns momentos da sexta onda da pandemia que son complexos e que, evi-
dentemente, preocupan a toda a cidadania.

O primeiro que temos que salientar é que a Estratexia de vacinacion foi un éxito e que ao
longo de todo o ano pasado, do ano 2021, conseguimos marcar unha pauta de vacinaciéon
moi importante que esta permitindo afrontar esta sexta onda da covid cunha situacion ra-
dicalmente distinta &4 que estabamos vivindo hai un ano.

Temos que aprender tamén como fortalecer os servizos publicos e, nomeadamente, a sani-
dade, para facer fronte a unha Galicia poscovid na que habera que convivir durante algin
tempo co virus na sda vertente actual e con outras cepas que poidan xurdir.

Pero cremos, ademais, que esta pandemia evidencia a importancia que ten a sanidade publica
e, especialmente, a atencion primaria e que durante moitos anos o Partido Popular aplicou
politicas sanitarias que non fortaleceron a atencién primaria. E agora evidénciase como esa
eiva estrutural das politicas sanitarias do Partido Popular esta levando a Galicia a unha si-
tuacion mais complexa do que deberia ser e que o Goberno da Xunta de Galicia ten que cargar
as pilas, tomar medidas e, sen dibida, comparecer.

Eu creo que, ao longo destas datas, o conselleiro xa tifia que ter comparecido, e alégrome de
que, a instancia do Goberno do Partido Popular, anuncien que, cando se abra o periodo de
sesions, o conselleiro vai comparecer para abordar a situacion grave, preocupante, da aten-
cién primaria, que preocupa a todos os galegos e todas as galegas. Porque o que hoxe diga-
mos aqui nesta comision ten unha relevancia limitada, porque todos os galegos e galegas
nas suas casas saben que a situacion da atencion primaria é fondamente preocupante e saben
que cando tefien que conseguir unha cita no seu médico de cabeceira tefien as veces listas
de espera de ata vinte dias en moitos casos e en moitas comarcas, que a presencialidade non
esta sendo a realidade e que a moitos galegos e galegas iso lles preocupa.

Nos queremos defender unha sanidade publica forte para a Galicia do século XXI, unha sa-
nidade publica que dea garantias en igualdade a todos os galegos e galegas para facer fronte
aos riscos da covid e aos riscos de calquera tipo de enfermidade ou eiva sanitaria que exista.
Pero ademais tamén queremos dicirlles aos galegos e galegas que defendemos a sanidade
publica e que poden confiar en que vai existir unha sanidade publica eficiente, acorde coas
necesidades que temos os cidadans do século XXI, e que non van ter que recorrer a sanidade
privada para poder dar solucion aos problemas que nos xera a falta de compromiso coa sa-
nidade publica.

Hoxe en Galicia hai 60.000 galegos e galegas contaxiados pola covid. O novo protocolo per-
mite que se reduza en moitos miles ese nimero de contaxios, e sabemos que, se non, esta-

riamos nun nimero ainda maior. Polo tanto, como recofieceu o presidente da Xunta, ainda
non chegamos ao punto maximo da curva de contaxios, e temos que estar pendentes porque
o ritmo ainda pode ser crecente nas seguintes xornadas e porque podemos chegar a unha
situacion mais preocupante ao longo deste mes de xaneiro.

Hai 60.000 galegos contaxiados con este novo protocolo que agora establece que aos sete
dias, se non hai sintomas, deixan de estar en corentena e vinculados por ese protocolo, e iso
permite reducir en 17.000 o niimero de galegos que tifiamos onte ao nimero de galegos que
temos hoxe contaxiados, pero hai 60.000 galegos contaxiados; 60.000 galegos que tefien
que ter un seguimento na atencion primaria, nos centros de saide; 60.000 galegos que que-
ren afrontar, cunha vacinacion solvente, os retos que vefian tamén con seguridade, e ade-
mais hai que seguir podendo atender con consultas, con atenciéon hospitalaria, toda a
situacion sanitaria que hai.

O certo é que estamos nunha situaciéon que nos preocupa, que preocupa a todos os galegos
e a todas as galegas. A situacion da sanidade publica en Galicia é o gran reto do que queda
nesta lexislatura, xunto a recuperacion econémica do noso pais. Estamolo vendo en cada
rincon. Eu estaba onte no Rosal. Habia centos de vecifios e de vecifias do Baixo Mifio recla-
mando nas rdas un fortalecemento da sanidade publica, porque en todos os concellos do
Baixo Mifio existen vacantes de médicos, de pediatras sen cubrir de forma estrutural durante
hai moitos meses.

E todo iso evidénciase cando hai unha falla de compromiso, unha falla de compromiso coa
atencion primaria que se amosa cando os orzamentos da Xunta de Galicia neste ano se re-
ducen en atencion primaria con respecto aos do ano anterior ou cando os orzamentos de
atencion primaria deste ano ainda son mais cativos que os que habia no ano 2009, cun go-
berno de progreso en Galicia. Porque mudaron o modelo de prioridade na sanidade publica
e converteron a atencion primaria na irma pequena, na de menos compromiso, e 0 tempo
estd amosando que iso é un problema. E un problema cando hai 60.000 contaxios, cando
entran os contaxios nas residencias —400 galegos e galegas que estan nas residencias estan
hoxe contaxiados— e cando mais de 14.000 alumnos nos colexios estan contaxiados.

Sabemos que coa vacina temos un escenario distinto, pero non podemos dicirlles aos galegos
e as galegas que a sanidade publica non funciona cando hai tantos contaxios.

Polo tanto, ademais de buscar a contratacion de médicos sen especialidade, ademais de bus-
car que reingresen médicos xubilados —por certo, aninciase os que estan sen especialidade
para dous meses; poderian estar mais tempo—, hai que facer unha politica de compromiso
e de reforzo dos profesionais sanitarios para conseguir solventar unha situacién de tanta
gravidade.

A atencion primaria ten que facerlles o seguimento a 60.000 galegos que tefien covid, a miles
de galegos e galegas que saben que hai listas de espera en atencion primaria e que tefien
que esperar moitos dias para poder ser atendidos, cando non se cumpre o compromiso do
presidente da Xunta da presencialidade. O obxectivo era ter agora un 60 % de atencion pre-
sencial na atencién primaria, e os ultimos datos sinalan que estamos no 39 %; un fracaso

na volta a presencialidade que é coherente con esa falla de compromiso que ten o Partido
Popular coa atencion primaria.

Polo tanto, temos que mudar este escenario para facer fronte aos retos que vefien por diante,
e temos que facelo porque hoxe temos en atencién primaria case mil profesionais menos
que os que habia no ano 2009 en Galicia. jMil profesionais sanitarios menos en atencion
primaria hoxe con respecto ao ano 2009! Esas son as politicas que fracasaron nun modelo
que non tivo a orientacion de entender que a atencién primaria, que os centros de saude,
son a principal referencia para que funcione o sistema, para poder atender en consultas
aquilo que lles compete e tamén para poder distribuir no sistema sen que tefia que existir
unha sobrecarga en urxencias ou tefian que existir listas de espera noutros procesos.

E a hora de mudar estas cuestiéns. E a hora tamén de que o Partido Popular explique por
que, do Fondo covid que chegou a Galicia, en Galicia soamente se adicou un 42 % a sanidade,
mentres no conxunto de Espafia se adicou un 52 %, ou por que os datos que amosa a Airef
do Fondo covid do ano 2020 reflicten que a diferenza entre gasto non financeiro e Fondo
covid que se deu en Galicia estivo nun 30 % e no conxunto de Espana estivo nun 14 %. Porque
hai recursos e hai posibilidades, e hai que facer unha politica laboral distinta.

Eu sei que vostedes botan a culpa a todo tipo de elementos, pero claro que se poden facer
contratacions. Vostedes mesmos acaban agora de descubrir que para eliminar cargas buro-
craticas no sistema poden contratar profesionais médicos sen especialidade. Podiano ter
feito anteriormente, ou buscar mecanismos de captacién con boas ofertas laborais para pro-
fesionais sanitarios que estiveron na precariedade, na temporalidade, como ten sinalado in-
cluso o Consello de Contas en Galicia. E todo isto reflictese en moitos lugares en Galicia.

Pero foi gravisimo, foi gravisimo que nestas datas de Nadal a Conselleria de Sanidade dera
a orde de pechar as consultas de atencion primaria en catorce centros de sauide da area sa-
nitaria de Vigo, nunha decision que lles esta dicindo aos galegos e galegas que quedan sen
ter o dereito a sanidade en consultas ordinarias durante unha semana. Esa non é a Galicia
que nds queremos, esa non ¢ a Galicia que estou seguro de que vostedes tampouco queren.
E, polo tanto, hai que tomar medidas para rectificar esa situacion.

Non é nada novo, hai tres anos dimitiron 22 xefes de servizo da area sanitaria de Vigo pola
escaseza de persoal e pola sobresaturacion no sistema. Agora vostedes pechan as consultas
de atencion primaria en catorce centros de saide da area sanitaria de Vigo. Pero o problema
da atencion primaria segue sendo recorrente. Non se trata de que vostedes retiren esa orde
e non coloquen e potencien que haxa mais persoal, queren pasar paxina do que se evidenciou
nese peche de catorce centros de saide sen tomar ningunha medida, e hai que tomalas. E
necesario, sefiores do Partido Popular, e co Goberno de Galicia a cabeza, poiier toda a forta-
leza en que temos que ter unha sanidade publica e unha atencién primaria fortalecida. E hai
que facelo con fondos, con compromisos, cunha nova politica laboral de captacién de pro-
fesionais, que se pode facer. E non me conten vostedes estas cuestions de que hai que au-
mentar as prazas MIR cando vostedes deixaron de levar adiante 150 aqui nos anos en que
gobernou Feijoo, ou cando non as aumentaron no conxunto de Espaiia de ningunha maneira.
E outras comunidades, con outras politicas laborais para os profesionais sanitarios, si cobren

un maior nivel de vacantes de profesionais sanitarios e de médicos e de médicas, por exem-
plo, en Asturias, con respecto ao que ocorre aqui en Galicia.

E que os datos son elocuentes. ;Vostedes saben cal é o nivel de investimento da sanidade
por habitante que hai en Asturias? 1.958 euros. ¢Saben cal é en Galicia? 1.702 euros. Galicia
é a décima comunidade en Espafia en gasto en sanidade por habitante. E nds queremos estar
na cabeza, porque, ademais, a estrutura de poboacion que hai en Galicia, co envellecemento,
coa dispersion, implica que hai que ter un maior investimento para cubrir as necesidades de
persoas mais maiores e que estan mais espalladas polo territorio que se comparamos os
datos con poboaciéns moito mais xoves e moito mais concentradas que poden existir en
urbes do Mediterraneo ou tamén na capital do Estado.

Por iso temos que chegar a un gran acordo para conseguir abrir unha nova etapa na que na
Galicia poscovid non se volva pechar un centro de saide porque non hai médicos, nin haxa
unha orde do Sergas na que se recoiieza pola via de facto o fracaso das politicas do Partido
Popular en sanidade publica.

Os galegos e galegas merecen algo mellor, os galegos e galegas do século XXI non merecen

que se lles pechen os centros de saide, e é que non soamente non o merecen, é que tefien o
dereito a que poder ser atendidos na sanidade publica cando o necesitan. E é por iso que...

O sefior PRESIDENTE: Remate, por favor.

0 seiior CABALLERO MIGUEZ: ...compre que compareza o conselleiro. Deberia ter compa-
recido xa o conselleiro. Comparecera en sesion ordinaria, pero cada dia que pasa é un dia no
que vostedes non contratan os reforzos de persoal.

Pedimos un compromiso coa sanidade publica, pedimos unha aposta pola atencion primaria
e, sen dubida, queremos trasladarlles a todos os galegos e galegas que estan contaxiados e
a tantos que non conseguen ter unha cita no seu médico de cabeceira en tempo todo o noso
respaldo e toda a nosa solidariedade.

Dende logo, respaldamos que compareza o conselleiro e que, se na situacion non se eviden-
cian mellorias claras, acabe comparecendo o presidente da Xunta para explicar o que esta
ocorrendo na atencion sanitaria de Galicia.

Moitas grazas, sefioras e sefores.

O seiior PRESIDENTE: Grazas, sefior Caballero.

Polo Grupo Parlamentario Popular, o senor Puy.

O seiior PUY FRAGA: Moitas grazas, sefor presidente.

A min gustariame recordar, despois de escoitar os portavoces da oposicién, que estamos vi-
vindo unha pandemia, e como o seu propio nome indica é unha enfermidade contaxiosa que

afecta todo o mundo. Eu as veces me pregunto en que mundo viven algtins cando calquera
que bota unha ollada a un xornal espariol ou europeo o que nos vén dicir é que o que esta
pasando € algo que afecta moitisimas persoas, que estamos vivindo unha sexta onda cun
numero de casos explosivo, cunha contaxiosidade moi elevada, ainda que, afortunadamente,
grazas, entre outras cousas, tanto a propia evolucion do virus como as vacinas, a necesidade
de hospitalizacion é moito mais baixa.

Estes dias dicia a OMS que 0 50 %-60 % da poboacion europea vai estar contaxiada —jeu-
ropea! —. Quero dicir que parece que hai unha «galemia» (Risos do orador.) en vez dunha
pandemia, e estamos diante dunha pandemia. Polo tanto, calquera ponderacién que se faga
hai que poiiela nese contexto, ante un caso extraordinariamente anémalo, extraordinaria-
mente exixente. Certamente nos sempre imos seguir estando do lado das familias que sofren,
particularmente das que tefien no seu seo falecidos e, por suposto, agradecendo o tremendo
esforzo que estan a facer todo o sistema e todos os traballadores do sistema de sanidade pu-
blica galega.

Efectivamente, como acabo de dicir, asi como as anteriores ondas impactaron fundamen-
talmente nos hospitais, esta esta a afectar fundamentalmente os servizos de atencion pri-
maria polas caracteristicas da variante 6micron e os efectos que causa nas persoas.

Efectivamente, nas ultimas semanas, houbo que sumar a explosion de casos un feito que
creo que todos recofiecemos como razoable, que é o dereito as vacacions en Nadal que ha-
bitualmente tefien moitos profesionais da medicina, xunto co propio contaxio de moitos
profesionais da medicina. Efectivamente, esas tensions fixéronse mais fortes como conse-
cuencia da coincidencia no Nadal da sexta onda, con esas caracteristicas que acabo de dicir.

Efectivamente, estamos todos intentando coxestionar a pandemia, e aqui o que se di é
que a Xunta non fixo nada e que, certamente, a Xunta é quen ten mais competencias para
actuar fronte 4 pandemia. Tomaronse moitas medidas, e a min gustariame recordar al-
gunha. Por exemplo, todas aquelas conducentes a eliminar a carga de traballo no nivel
asistencial da atencion primaria, que noutras comunidades auténomas non se fixo; por
exemplo, puxose en marcha o covid auto, que ademais foi en Galicia, e que permitiu des-
cargar os centros de saide; tamén a posta en marcha da Central de Seguimento de Con-
tactos, que ademais se encarga de solicitar as PCR, tamén descargando os servizos de
atencion primaria; os acordos coas farmacias para a realizacion de tests e a comunicacion
dos positivos realizados nelas, asi como a emision dos certificados covid —todo iso tamén
descargando o traballo da atencion primaria—; a habilitaciéon automatica do acceso a
Chave 365 e a E-Satde, para que todos os vacinados puidesen acceder ao seu certificado
sen necesidade de emitilo polos centros de saide; apostouse, ademais, por unha vacina-
cion nos grandes recintos, con persoal especifico. Ao principio era o persoal de enfermeria
o que se desprazaba desde os centros de satde, pero o feito de que se fixese nestes recintos
de vacinacion, con persoal especifico, tamén descargou os centros de saude. E creo que
temos pouca critica; polo menos, eu non tefio escoitado ningunha, afortunadamente, por-
que seria realmente chamativo que criticaran como se vacinou en Galicia, porque creo que
seguimos a cabeza, en todos os ambitos, en taxas de vacinacion. Cremos que esta foi unha
cuestion que se fixo ben.

E, finalmente, ligado 4 descarga de tarefas, modificaronse os protocolos de vixilancia e con-
trol de casos, como a limitaciéon de chamadas aos positivos, pasando de ser todos os dias a
s6 duas, ao principio e ao final. E quero recordar —porque as veces se din cousas que son
profundamente inexactas, espero que por despiste ou mala informacion— que en Galicia se
poden facer tests gratuitos en 32 puntos; seguen abertos. Calquera que queira facer un test
gratuito pode facelo; do mesmo xeito que nas farmacias. Antes do comezo do curso escolar,
os rapaces poden facer tests gratuitos neses establecementos.

Polo tanto, tomamos moitas medidas ao longo desta tltima onda, xunto con outras que se
levan tomando desde hai mais tempo de caracter mais estrutural. Pixose en marcha o Plan
galego de atencién primaria e as medidas incluidas na estratexia fixada no documento Por
unha atencion primaria vertebradora do sistema de satde.

Quero recordar que se fixeron medidas que melloran a xestion da demanda, levando os pro-
fesionais axendas de calidade, coa posta en marcha da instrucion TAO, coa introducion do
sistema CRM100, que permite xestionar todas as chamadas que reciben os centros de satde...
E todas elas non s6 permiten xestionar mellor a pandemia, senén tamén redistribuir as ta-
refas, permitindo unha eliminacién da carga de traballo e unha reorganizacion de cara a
avanzar en que os médicos se centren fundamentalmente no seguimento dos pacientes cr6-
nicos ou na saiide comunitaria.

Na Lei de medidas que acaba de entrar en vigor, que aprobamos co seu voto en contra, in-
cluiuse a creacion da nova categoria de facultativos especialistas en atenciéon primaria, co
fin de poder captar profesionais, e tamén a habilitacion da categoria de técnico de saude, li-
cenciados en medicina. Era tan facil esta soluciéon que somos a tinica comunidade auténoma
que a ten; ningunha outra a ten, somos a Unica, e agora diciase por que non se fixo antes.
En todo caso, tamén levan funciéns de apoio ao persoal médico de atencién primaria na xes-
tion de incapacidades temporais, no traballo de prevencion de enfermidades, etc. Isto, ao
que vostedes votaron en contra, tamén contribuiu.

Eu creo que os resultados, ao final, son os que deciden un pouco como foi a xestion. Resulta
que Galicia é a comunidade que practicamente realiza mais tests —estou falando dos datos
do Goberno de Espaila, do Ministerio—; é a comunidade que ten a menor taxa de ocupacion
hospitalaria por 100.000 habitantes; é a comunidade que ten menos camas covid ocupadas
por 100.000 habitantes, menos camas de UCI ocupadas por 100.000 habitantes; e, ademais,
ten a mais baixa taxa de positividade precisamente porque facemos moitos tests, e polo tanto
os varridos son mais amplos que no conxunto de Espaiia. E vostedes seguen dicindo que non
se fai nada.

¢0 Goberno central que fixo? Ben, pois fixo algo que tamén é chamativo e que da idea de que
estamos nunha pandemia. Fixo a autorizacion para que os médicos xubilados se reincorpo-
rasen tamén para asumir xestions non propiamente de atencion directa aos pacientes, e iso
é un recofiecemento de que non hai médicos. Vostede di: é que non hai médicos. Di que non
hai médicos. jE que non hai médicos en ningunha parte! Se non, ¢que sentido ten que o Go-
berno de Espafia diga que se poden volver reincorporar os xubilados? E ben que o estan a
facer. Moitos fixérono voluntariamente, e a sociedade galega estamoslles moi agradecidos

aos médicos xubilados que volvan desempeiiar funcions de apoio aos seus compaiieiros para
desafogar un pouco o tratamento dos pacientes en atencion primaria.

Esta é a principal medida que tomou o Goberno central, e mesmo aqui escoitamos criticas
dalgtn partido e dalgtin deputado dicindo que isto de que os xubilados fosen os que virian
resolver o problema non era a medida correcta. Escoitamos que o que hai que solucionar
non son os problemas como este de atencion, de falta de médicos, etc., senon que o que fa-
cemos € dar por finalizada a pandemia. Pois gripalizamola, convertémola nunha gripe, e asi
xa non hai pandemia.

Ou cando se fala de tests. jHome!, hoxe acaba de sair a noticia de que por fin se introduce
unha regulacién de prezos maximos. jXa choveu! Os galegos, afortunadamente, temos cerca
a Portugal, e moitas familias compramos en Portugal tests de antixenos en cantidade porque
non habia falta de provision, e ademais a prezos moito mais baratos, porque ali se poden
distribuir. Fixose unha regulacion do mercado que os fai baratos e non se fixa un prezo tope,
que imos ver que ocorre, se non xera ningunha escaseza.

Falando de atencion primaria, vostedes falan de Vigo. Dame a impresion de que tamén dis-
torsionan a realidade, porque, en primeiro lugar, a medida de limitar a atencion a casos covid
e urxencias nos catorce centros de saiide tomouse co apoio e a peticion dos propios profesio-
nais. Solicitarono. E remitome as declaracions, por exemplo, do xefe de servizo do centro de
Teis e que empregou un diario da cidade de Vigo. Saiu cun titular que dicia: «Pedimos al Sergas
atender solo urgencias y covid porque era estrictamente necesario>. E dicir, que o recofiecen os
profesionais. Certamente, esta medida foi por tres dias, jpor tres dias!, cando hai comunida-
des auténomas nas que goberna, por exemplo, o Partido Socialista, como Cantabria, nas que
esa medida se adoptou por un mes. Se aqui nunha cidade, por tres dias, estamos dicindo o
que estamos a dicir, atendendo unha atencion dos profesionais, ¢que diran vostedes de Can-
tabria, onde se suspendeu por un mes toda a atencién primaria, salvo urxencias e covid?

E precisamente porque a situacion é a que é seguimos pedindo medidas que vostedes tamén
pediron. Aqui pedimos, por exemplo, que se creara a especialidade de urxencias e vostedes
votaron a favor —ademais aplaudiron cando veu aqui o presidente da Asociacién Espaiiola
de Urxencioloxia, co argumento de que os médicos de familia quedaban en atencion prima-
ria, non ian a urxencias—; isto pedimolo hai mais dun ano, e aqui seguimos esperando. E
din: non, é que o Unico que fan é confrontar. Vostedes pedirono e non se fixo nada. Pois se-
guimos esperando, pero non digan que nds non facemos cousas, cando si as facemos; en
cambio, algunhas que dependen doutras administracions non se fixeron.

Pedimos que se convocaran 64 prazas MIR a maiores, das que ademais Galicia remitiu a do-
cumentacion precisa, e non se fixo nada. E poderemos seguir tomando medidas organiza-
tivas, pero é certo que hai que abordar o déficit de persoal, que non é tnico en Galicia, é
comun a toda Espaiia, tal como o Ministerio recofiece, ao permitir contratar persoal xubilado
en toda Espafia.

Ou, simplemente, se queren, despois lles facilito, sen ir mais lonxe, o que estan a dicir os
profesionais. Vostede sempre fai o mesmo, colle a maxima referencia de gasto por habitante,

e esta moi ben. E di a atencion primaria —isto é un titular de EI Comercio, periédico de As-
turias—: «Nos sentimos maltratados por el Servicio de Salud. Estamos hartos, no podemos mds.
Esto es el resultado de anos de pésima gestion>>.

Eu entendo o malestar dos profesionais de Galicia, de Asturias e de calquera parte, pero aqui,
en sede parlamentaria, deberia terse un pouco mais de obxectividade na analise da situacion.

O sefior PRESIDENTE: Remate, por favor.

O sefior PUY FRAGA: E xa que din que imos con retraso, eu recordaria ao BNG que xusto
antes da sexta onda, antes do Nadal, nos dician que debiamos de autorizar a apertura de
todos os servizos de hostaleria nos seus horarios legais; ou lle recordaria ao sefior Caballero
que lle pedia ao sefior Feijoo que non fose un augafestas.

Agora vén o tema dos datos. Eu quixera recordar tamén, porque se din moitas inexactitudes,
que ao capitulo I, é dicir, ao persoal en atencion primaria, no ano 2009, se dedican 442 mi-
116ns. No presuposto do ano 2022 son 541, un incremento do 25 %. O que baixa en atencion
primaria é o custo dos farmacos, o custo da farmacia, porque conseguimos aprobar unha
norma que optimiza os recursos que pagamos as farmacéuticas. Pero vostedes seguen to-
mando o calculo global...

O sefior PRESIDENTE: Remate, por favor.
O seiior PUY FRAGA: ...e non analizan o que significa isto.

Vostede usa datos para dicir que no 2020 cerramos o orzamento co 0,1 de déficit; o cal de-
mostra iso, que son uns datos que veiien do Ministerio de Facenda, que non inclden o cuarto
fondo que compensou os ingresos que deixou de percibir Galicia, e antes do peche do exer-
cicio. Teremos ocasion de debater, pero Galicia gastou por mor da covid 775 millons, que é
mais do que o Goberno de Espaiia nos deu a nos.

O seiior PRESIDENTE: Remate.

0 sefior PUY FRAGA: Ben, eu concliio pronunciandome sobre esta cuestion. Creo que, afor-
tunadamente, en Galicia se estan a facer as cousas razoablemente ben, grazas aos comités
de expertos, a que se vacina, a que se fan moitos tests e a que a xente, a que lle seguimos
demandando prudencia, se esta a comportar con moita responsabilidade.

Certamente, non estamos en contra da transparencia; polo tanto, o Goberno xa pediu a com-
parecencia do conselleiro na Camara, que tera lugar dentro duns dias, no primeiro pleno or-
dinario, para dar conta de todo isto, porque, desde logo, se algo caracteriza a xestiéon da
pandemia por parte da Xunta, é a maxima transparencia tanto aos medios como a sociedade
como a propia Camara e, polo tanto, nese pleno, teremos unha ampliacion, un debate amplo
sobre todas estas cuestions as que hoxe s6 me puiden referir brevemente.

Grazas.

O sefior PRESIDENTE: Grazas, sefior Puy.
Na rolda de peche do grupo propoftiente, a sefiora Prado.
A seiiora PRADO CORES: Grazas, sefior presidente.

Mire unha cousa, sefior Puy, nds vivimos nun mundo que se chama Galiza, nun mundo onde
o Partido Popular goberna na Xunta de Galiza e que non ten ningtin problema en apropiarse
de que todo o que vai ben é grazas ao traballo que fai o Partido Popular e de botarlle a culpa
ao empedrado ou a calquera outro que pase por ai de todo o que vai mal. Ese é o pais no que
nos vivimos, ¢non?

Outra cuestion. As anteriores ondas, a anterior, xa impactaron en atencioén primaria, porque
as miles de persoas que non estan hospitalizadas e que dan positivo sempre foron seguidas
e co traballo de atencion primaria; non é nada novidoso. E, ademais, levamos tempo adver-
tindo de que iso era asi e de que habia que reforzar a atencion primaria.

Claro, os profesionais tefien dereito as vacacions. Os galegos e galegas temos dereito a que
a Xunta de Galiza planifique, porque sabe que vai haber vacacions. Enton, non repitan ese
mantra.

Vostede fixo aqui toda unha enumeracion de moitisimas cousas que leva feito a Xunta de
Galiza pola atencion primaria. Claro, a mifia pregunta é: se levan feito todo iso e ven o re-
sultado no que esta a atencion primaria, sera porque non estan tomando as medidas ade-
cuadas. Porque non parece nada intelixente, dada a situacion na que estamos —eu deille os
datos dalgun centro de saide, podia falarlle doutros moitos—, que sigan insistindo en facer
0 mesmo, esperando que vaia haber resultados distintos. Moi intelixente, dende logo, non
parece, ademais cando todo o mundo lles esta dicindo que non estan indo polo camifio co-
rrecto e cando lles estan dicindo que hai que tomar medidas estruturais.

Vostede acaba de facer aqui referencia a que hai un ano que aprobamos neste Parlamento a
peticion da categoria de medicina de urxencias, coa que estamos totalmente de acordo, e
que ainda non se fixo. Co cal, dende logo, criticamos que non se fixera. O que me sorprende
é que levamos dez anos ou moitos advertindo neste Parlamento cal era a situacion do persoal
do Sergas, advertindo que habia un propio informe do Sergas, de recursos humanos, onde
se via —e esta ai para poder velo— a cantidade de xubilacions que se ian producir funda-
mentalmente en facultativos e en enfermeria, e non quixeron facer absolutamente nada. E
que non é que de repente se deran conta de que a xente se xubila cando chega a idade de xu-
bilacién, é que se leva anos sabendo que iso vai ocorrer. ¢Por que non fixeron nada? Porque
a folla de ruta do Partido Popular é non facer nada para deixar esmorecer a atencion prima-
ria. Porque —insisto— se funciona ben a publica, non se engorda a privada. Esa é a cuestion.

E, claro, di vostede que resulta que non é asi e que levan facendo cantidade de cousas ben.
Bueno, é que Galiza esta 4 cola en investimento en atencion primaria —e o problema non é
un ano, é que é unha tendencia continuada—, é que Galiza esta a cola en ndmero de enfer-
meiras por habitante, é que Galiza esta a cola en ndmero de psicélogos clinicos por habitante,

é que Galiza esta a cola... Podia enumerar aqui ata mafia en que estamos a cola. Non é un
problema puntual de dltima hora, é como vefien actuando vostedes de cara a atencion pri-
maria.

E, ademais, a situacion de falta de médicos non é agora por esta explosion de contaxios. Car-
teis como estes, seforas e sefiores deputados do Partido Popular, (A sefiora Prado Cores amosa
un cartel.) levan colgados no Centro de Satide da Guarda desde hai meses, jdesde hai meses!
Xa fixeron unha folga previa a todo isto, onde esta 2 de 5, 1 de 3, 0 de 2... Esta € a situacion
que se vén dando en cantidade de centros de satide; non agora, neste tltimo momento, por
unha situacion limite, senén de xeito estrutural. E para solucionar os problemas estruturais
hai que actuar estruturalmente, e iso é o que non quere facer o Partido Popular.

E, dito isto, eu lamento que vostedes consideren que esta situacion pode agardar trece dias
mais a partir de hoxe; laméntoo, porque o pleno ordinario se celebrara dentro de trece dias.
Lamento que tardaran tanto en convocar esta deputacion permanente para que a deputa-
cion... jClaro, é que a situacion é limite! Hai miles de persoas nunha situacion limite que
non conseguen atencion sanitaria, desesperadas, profesionais que estan rachando —eu su-
poiio que a vostedes non lles importa—, que estan collendo baixas, que estan indo a traballar
nunhas condicions lamentables, que choran literalmente porque atenden 60, 70 ou 80 per-
soas nun dia e saben que non estan atendendo en condicions. Saben que atenden eses, pero
que hai outros moitos miles sen atender e que hai miles de persoas desesperadas porque
non conseguen que ninguén se pofia ao outro lado do teléfono, pero non por culpa dos pro-
fesionais, senén por culpa de non ter planificado, facendo exactamente o mesmo, esperando
que as cousas flian e que a estatistica amorteza a situacion de a quen lle toque. Dende logo,
ese non é o escenario que defende o BNG, e por iso pedimos a deputacion permanente, para
que de xeito urxente...

O sefior PRESIDENTE: Remate, por favor.

A sefiora PRADO CORES: ...este Parlamento se retina, porque este Parlamento ten a funcién
de fiscalizar, de facer seguimento, de labor de control do que fai o Goberno. E o Goberno
tamén deberia ter que escoitar o que lle ten que dicir a oposicion.

Podiase ter convocado o pleno nesta semana ou, se hai vontade, podemos convocar un pleno
extraordinario para o martes da semana que vén ou para o mércores, e non agardar trece
dias mais a saber que é o que esta acontecendo. Porque, ademais, isto é que non parou, e vai
ainda seguir a peor. Seria bo que neste Parlamento puideramos saber que esta pasando. Pero,
bueno, ao Partido Popular parécelle que podemos seguir esperando. Tardan en convocar a
deputacion permanente e agora agardamos ao pleno ordinario.

Bueno, pois nds cremos que non, cremos que € urxente...
O sefior PRESIDENTE: Remate, por favor.

A sefiora PRADO CORES: Cremos que é urxente que neste Parlamento se escoite que esta pa-
sando, se escoiten as medidas a tomar, se escoiten, sobre todo, as alternativas para os miles

de galegos e galegas que non estan tendo atencion sanitaria, para os centos de profesionais
que estan, ao limite non, ao seguinte. Dende logo, cremos que iso non pode demorar e por
iso lamentamos que o Partido Popular...

O seiior PRESIDENTE: Grazas...

A seiiora PRADO CORES: ...vote hoxe en contra desa comparecencia e, polo que se ve, non
tefia vontade de que para a semana poidamos convocar...

O seiior PRESIDENTE: Grazas.

A seiiora PRADO CORES: ...ese pleno extraordinario para canto antes poder...
O seiior PRESIDENTE: Grazas, sefiora Prado.

A seiiora PRADO CORES: ...saber que acontece.

Moitas grazas.

O seiior PRESIDENTE: Grazas.

Pois rematado o debate, procedemos a votacion do documento 27094, presentado polo Grupo
Parlamentario do Bloque Nacionalista Galego.

Votacidn da solicitude do G. P. do Bloque Nacionalista Galego de celebracion dunha reunién urxente
da Deputacién Permanente para que se proceda d convocatoria dun pleno extraordinario que incltia
na orde do dia a comparecencia do conselleiro de Sanidade, diante da gravisima situacion de colapso
en que se atopa a atencion primaria, en especial a drea sanitaria de Vigo, para que dea conta das me-
didas adoptadas (documento 27094).

Efectuada a votacidn, deu o sequinte resultado: votos a favor do documento, 10; votos en contra, 13.

O resultado da votacién é negativo.

En consecuencia, queda rexeitada a peticién que figura nese documento.

Non hai mais asuntos.

Boa tarde a todos e a todas.

Remata a sesion ds duas e vinte e catro minutos da tarde.

